
KOMUNIKATE
Kryetari Muja tani duhet té suspendoj edhe drejtorin e Arsimit

Mé datén 11 dhjetor 2014, Prokuroria Themelore e Prizrenit ka parashtruar né Gjykatén Themelore
aktakuzén ndaj drejtorit té Arsimit né Komunén e Prizrenit, Nexhat Cocaj, pér shkak té dyshimit té
bazuar miré se nga viti 2008 deri né vitin 2012 gjaté organizimit té manifestimit “Java e Remzi Adema;j”
ka démtuar buxhetin e Komunés sé Prizrenit dhe se né kété ményré ka kryer veprén penale té
kegpérdorimit té pozités apo autoritetit zyrtar, personalisht dhe né bashképunim me dy mésimdhénés
tjeré.

Qé prej késaj date kané kaluar mé shumé se njé javé dhe kryetari i Komunés sé Prizrenit nuk e ka
ndérmarré asnjé veprim disiplinor ndaj késhilltarit té tij, té cilit madje né kété periudhé i ka dhéné rastin
gé té prezantoj raportin e punés njévjecare té Drejtorisé sé Arsimit né tubimin publik me qytetarét e
komunés sé Prizrenit.

Pérkujtojmé se né korrik té kétij viti, kryetari i Komunés pati suspenduar drejtorin e Financave, Mehmet
Bytyc, qé né fazén e zhvillimit té hetimeve, pas vendimit té Gjykatés Themelore gé atij t'i caktohet masa
e arrestit shtépiak. Né kété vendim té Mujés thuhet se Byty¢ suspendohet deri né vendimin
pérfundimtar té Gjykatés.

Ndonése natyra e veprave penale pér té cilat akuzohen kéta dy drejtoré dallojné, megjithaté e
pérbashkéta éshté se besimi i publikut né kéta zyrtaré politik éshté luhatur.

Pér mé shumé akuzat e Prokurorisé qé réndojné mbi drejtorin Cocaj jané té rénda, pasi gé ekziston
dyshimi i bazuar miré se jané béré shpenzime jashté destinimit pér té cilén ishin ndaré mjetet dhe né
kété ményré éshté démtuar buxheti i komunés.

Prandaj thirrja e Forumit Transparenca éshté qé kryetari Muja ashtu sikurse né rastin Bytyg, té
suspendoj edhe drejtorin e Arsimit, Nexhat Cocaj, deri né vendimin pérfundimtar té Gjykatés, né ményré
gé organeve té drejtésisé t'i hapet rruga pér gjykim té drejté dhe té pavarur.

Gjithashtu konsiderojmé se tani e tutje duhet té aplikohen né ményré strikte parimet e geverisjes sé
miré, né ményré gé secili zyrtar politik gé éshté nén hetime apo ka aktakuzé té ngritur té mos e ushtroj
postin publik, deri né vendimin pérfundimtar té Gjykatés.

Natyrisht se kjo thirrje e Forumit Transparenca vlen edhe pér vet kryetarin e Komunés sé Prizrenit,
Ramadan Muja, i cili né mars té kétij viti éshté dénuar nga Gjykata Themelore pér shpérdorimin e
detyrés apo autoritetit zyrtar, né katér raste té ndryshme.

Forumi Transparenca éshté themeluar né mars té kétij viti, si pérpjekje e koordinuar e akteréve té
shoqérisé civile dhe mediave né Prizren, té cilét kané pér synim rritjen e nivelit té transparencés dhe



llogaridhénies sé geverisé lokale té Prizrenit. Ky trup joformal pérbéhet nga aktivisté té shogérisé civile
dhe gazetaré té Prizrenit, té cilét jané aktiv né fushén e geverisjes demokratike.

Forumi Transparenca éshté trup joformal i pérbéré nga aktivisté té shogérisé civile dhe gazetaré té
Prizrenit, té cilét jané aktiv né fushén e geverisjes demokratike dhe misioni i tij éshté koordinimi i
veprimeve té kétyre akteréve pér té rritur nivelin e transparencés dhe llogaridhénies sé geverisjes lokale
té Prizrenit.

